
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«2004 воын Коми Республикаса агропромышленнöй 

комплекслы уджалöм вылö экономическöй условиеяс йылысь» Коми Республикаса Правительстволöн 2004 во март 1 лунся 31 №-а шуöмö вежсьöмъяс да содтöдъяс пыртöм йылысь

Коми Республикаса Правительство шуис:

Пыртны «2004 воын Коми Республикаса агропромышленнöй комплекслы уджалöм вылö экономическöй условиеяс йылысь» Коми Республикаса Правительстволöн 2004 во март 1 лунся 31 №-а шуöмö татшöм вежсьöмъяс да содтöдъяс:

2004 во вылö Коми Республикаса республиканскöй бюджетысь «Видз-му овмöс да чери кыйöм» юкöдын индöм рöскод сьöмöн могмöдан пöрадокын (водзö – Пöрадок), мый вынсьöдöма шуöмöн (1 №-а содтöд):

1) IV юкöдын:

2 пунктö содтыны татшöм абзац:

«нуöдны научно-техническöй разработкаяс кузя торъя мога конкурсъяс да экспертизаяс, кодъяс отсалöны сöвмöдны крестьянин (фермер) овмöсъяс, - нуöдöм мероприятиеяс донысь 95 прöчент мында.»;

2) V юкöдын:

1 пунктын «да субвенцияяс» кывъяс киритны;

3 пункт гижны тадзи:

«3. Муяс вужвыйöн бурмöдöм кузя мероприятиеяс вылö субсидияяс сетсьöны видз-му овмöс организацияяслы, крестьянин (фермер) овмöсъяслы татшöм уджъяс вöчöмысь дон мынтöм вылö:

торф, сапропель да мöс куйöда компост пу колясъяс используйтöмöн вöчöмысь – удж донысь 70 прöчент мында, кытчö пырö удобрение вылö торф, сапропель перйöм, пу коляс переработайтöм нормативнöй корöмъяс серти, компост грузитöм, ректöм, нуöм, дасьтöм, сюйöм да гöрöм вылö рöскод. Компост видзигöн вöчöм уджысь доныс артавсьö сы серти, уна-ö компостас торфыс, сапропельыс либö пу колясыс;

агрохимическöй туялöм, агрохимическöй картограммаяс лöсьöдöм, минеральнöй удобрениеяс да химическöй мелиорантъяс пыртöм вылö проектно-сметнöй документация дасьтöм – удж донысь 90 прöчент мында, кытчö пырöны корсьысян да аналитическöй уджъяс, проектно-сметнöй документация дасьтöм, проект олöмö пöртöм да сiйöс збыльмöдöм бöрся авторскöй дöзьöр;

шома муяс известкуйтöм да муяс фосфоритуйтöм – удж донысь 95 прöчент мында, кытчö пырöны материалъяслöн дон (известкöвöй, доломитöвöй да фосфоритнöй пызь, гажа), сöвтчан-ректысян, транспортнöй уджъяс, известя да фосфата удобрениеяс пыртöм да му пытшкö сюйöм кузя рöскод;

мелиоративнöй системаяс видзöм да дзоньталöм – вöчöм удж донысь 95 прöчент мында, кытчö пырöны проектно-сметнöй документация дасьтöм, каналъяс весалöм, гидротехническöй вöчöмторъяс дзоньталöм, дренаж писькöдöм, пуяс да кустарникъяс кералöм да каналъяс ытшкöм, изъяс идралöм да вутшъяс бырöдöм, му медводдзаысь обработайтöм (гöрöм, дискуйтöм, фрезеруйтöм, шыльöдöм), му выв планируйтöм да шыльöдöм.»;

4 пункт киритны;

3) X юкöдын:

1 пунктын киритны «да субвенцияяс» кывъяс;

2 пункт гижны тадзи:

«2. Агропромышленнöй комплексын уджалысьясöс дасьтöм да налысь тöдöмлунъяс кыпöдöм, кадръяс быдтöмлы отсöг сетöм да наука сöвмöдöм кузя мероприятиеяс вылö субсидия сетöны:

велöдчан учреждениеяслы – агропромышленнöй комплексын уджсикасын вылыс да шöр тöдöмлуна специалистъясöс торъя мога контракт серти дасьтöм вылö рöскод сёрнитчöмъяс серти, кутшöмъясöс кырымалöны Коми Республикаса видз-му овмöс да сёян-юан министерствокöд, öти студент вылö сiйöс босьтан воын öтчыдысь 6 сюрс шайт мында;

велöдчан учреждениеяслы – агроном, ветеринар да зоотехник вылö велöдчысь студентъясöс дасьтöм вылö 80 прöчент мында рöскод сёрнитчöмъяс серти, кутшöмъясöс кырымалöны Коми Республикаса видз-му овмöс да сёян-юан министерствокöд;

велöдчан учреждениеяслы – Коми Республикаса Правительстволысь нима стипендияяс содтöд рöскод мынтöм вылö студентъяслы, кодъяс велöдчöны видз-му овмöсын колана специальносьтö Коми Республикаын уджсикасын вылыс да шöр тöдöмлуна велöдчан учреждениеясын, сы мында, мыйта индö Коми Республикаса Правительство;

видз-му овмöс организацияяслы, кодъяс вöчöны да (либö) переработайтöны видз-му овмöс прöдукция, - веськöдлысьяслы да специалистъяслы государствосянь отсöг сетöм вылö содтöд сьöм рöскод мынтöм вылö сы мында, мыйта индö Коми Республикаса Правительство;

агропромышленнöй комплексса веськöдлысьяслысь да специалистъяслысь тöдöмлунъяс кыпöдöм да выльысь велöдöм кузя велöдчан учреждениеяслы –  лöсялана профиля организацияясын велöдчысьясöс стажируйтöм да велöдчан планысь öтдор содтöд уджтасъяс кузя найöс велöдöмсö котыртöм кузя рöскод мынтöм вылö сёрнитчöмъяс серти, кутшöмъясöс кырымалöма Коми Республикаса видз-му да сёян-юан министерствокöд, тайö могъяс вылö 95 прöчент збыль вылас вöчöм рöскод мында, но велöдчан кад чöж öти велöдчысь вылö 2000 шайтысь абу унджык;

агропромышленнöй комплексса веськöдлысьяслысь да специалистъяслысь тöдöмлунъяс кыпöдöм да найöс выльысь велöдöм кузя велöдчан учреждениеяслы – агропромышленнöй комплексса веськöдлысь уджалысьясöс да налысь кадрöвöй резерв водзö вылö аттестуйтöмöн да налысь дзоньвидзалун бурмöдöмöн торъя могöн дасьтöм кузя рöскод мынтöм вылö «2000-2005 вояс вылö Коми Республикаса агропромышленнöй комплекс кадръясöн могмöдöм бурмöдöм кузя мераяс йылысь» Коми Республикаса Юралысьлöн 2000 во апрель 17 лунся 166 №-а Индöд серти, тайö могъяс вылö 95 прöчент збыль вылас вöчöм рöскод мында, но öти уджалысьöс дасьтан курсысь 3500 шайтысь абу унджык;

организацияяслы – Коми Республикаса видз-му овмöс да сёян-юан министерстволöн Научно-техническöй сöветлысь кывкöртöдъяс подулалöмöн наука боксянь туялан уджъяс планö пыртöм видз-му овмöс профиля научнöй да туялан удж донысь 95 прöчент мынтöм вылö. Мынтыссьö сэк, кор кырымалöма организацияясöн  Коми Республикаса видз-му овмöс да сёян-юан министерствокöд сёрнитчöмъяс.

организацияяслы, кодъяс вöчöны юöртан да консультация сетан материалъяс дасьтöм кузя удж, – вöчöм удж донысь 95 прöчент мынтöм вылö. Мынтыссьö сэк, кор кырымалöма тайö организацияясöн Коми Республикаса видз-му овмöс министерствокöд сёрнитчöмъяс, «2004 во вылö Коми Республикаса республиканскöй бюджет йылысь» Коми Республикаса Оланпасöн артыштöм сьöм мында; 

Коми Республикаса агропромышленнöй комплексса подув предприятиеяслы, кодъяс котыртöны вылыс да шöр тöдöмлуна велöдчанiнъясын видз-му овмöс уджсикасъясö велöдчысь студентъяслысь практика «2000-2005 вояс вылö Коми Республикаса агропромышленнöй комплекс кадръясöн могмöдöм бурмöдöм кузя мераяс йылысь» Коми Республикаса Юралысьлöн 2000 во апрель 17 лунся 166 №-а Индöд серти, – 2004 вося январ 1 лун кежлö артмöм уджйöз мынтöм вылö»;

3 пункт киритны;

4 пункт лыддьыны 3 пунктöн;

4) XI юкöдын:

юкöдлöн нимын да текст кузя киритны «да субвенцияяс» кывъяс;

2 пункт гижны тадзи:

«2. Видз-му овмöсöн да сёян-юанöн районса (карса) веськöдланiнъяс прöверитöны сетöм справка-рöштшöтъяс, лöсьöдöны своднöй реестръяс быд сикас субсидия кузя, племеннöй скöт видзöм кузя мероприятиеяс вылö рöскод юкöн мынтöм вылö субсидияяс кындзи, да быд босьтысь кузя, эскöдöны найöс Коми Республикаса сьöм овмöс министерстволöн мутас органъясын да мöдöдöны Коми Республикаса видз-му овмöс да сёян-юан министерствоö.

Племеннöй скöт видзöм кузя мероприятиеяс вылö рöскод юкöн мынтöм вылö субсидияяс кузя справка-рöштшöтъяссö субсидия босьтысьяс мöдöдöны Коми Республикаса видз-му овмöс да сёян-юан министерствоö.»;

4 пунктын «лöсялана кад вылö» кывъяс вежны «бöръя кык тöлысь вылö» кывъясöн;

5 пунктын «централизованнöя» кыв киритны;

6 пункт гижны тадзи:

«6. Торъя йöзлысь ньöбöм видз-му овмöс прöдукция, сырьё да сёян-юан вылö субсидиясö Коми Республикаса видз-му овмöс да сёян-юан министерство либö сылöн мутас органъяс (районса (карса) видз-му овмöсöн да сёян-юанöн веськöдланiнъяс) вуджöдöны торъя йöзлöн тшöтъяс вылö, кутшöмъясöс восьтöма найö кредитнöй учреждениеясын, либö ньöбысь организацияяслöн да крестьянскöй (фермерскöй) овмöсъяслöн расчётнöй тшöтъяс вылö, случайясын, кутшöмъясöс пасйöма ньöбысь торъя йöз да организация да крестьянскöй (фермерскöй) овмöсъяс костын сёрнитчöмъясын.»;

5) Пöрадок дорö 1содтöдын:

«2004 воын» кывъяс киритны;

«Коми Республикаса республиканскöй бюджетын» кывъяс бöрын содтыны «2004 во вылö» кывъяс;

мöд графалöн нимын «ставка» кыв вежны «ставкаяс» кывйöн;

6) Пöрадок дорö 2 содтöдын: 

«2004 воын» кывъяс киритны;

«Коми Республикаса республиканскöй бюджетын» кывъяс бöрын содтыны «2004 во вылö» кывъяс.

мöд графалöн нимын «ставка» кыв вежны «ставкаяс» кывйöн;

дас öтикöд позицияын «Коми Республикаса» кывъяс киритны;

7) Пöрадок дорö 3 содтöдын:

«2004 воын» кывъяс киритны;

«Коми Республикаса республиканскöй бюджетын» кывъяс бöрын содтыны «2004 во вылö» кывъяс.
Коми Республикаса Юралысь                                                 В. Торлопов

Сыктывкар

2004 вося октябр 5 лун

Вудж. Ануфриева, 7 119 пас

